
                                                                 

                                                             

ACTA  DA  SESIÓN  ORDINARIA  DA  COMISIÓN  INFORMATIVA  PERMANENTE  DE
ECONOMÍA, FACENDA E ESPECIAL DE CONTAS, DO DÍA 19.11.2021, ÁS 14:15 HS.

Expediente 12561/2021

LUGAR: Sesión celebrada no Salón de Plenos do Concello de Ames, de forma presencial, tal
e como foi acordado na Xunta de Voceiros do 13.08.2021.

DÍA: 19.11.2021

HORA DE COMEZO: 14:15 h

HORA DE FINALIZACIÓN: 14:30 h

PERSOAS ASISTENTES:

Grupo municipal Socialista

José Blas García Piñeiro

Manuel Lens Cernadas

Ana Belén Paz García

Grupo municipal Popular
M.ª Oliva Agra Costoya

Pablo Beiroa Pampín

Grupo municipal BNG Natividad González Rodríguez

Grupo municipal Contigo Podemos Genma Otero Uhía

Grupo mixto José Ramón Oulego Erroz

Actúa como presidenta a concelleira de Economía e Facenda, Genma Otero Uhía; e como
secretaria Concepción Vilas Cantelar, secretaria accidental do Concello de Ames.

Asiste tamén a interventora municipal, Margarita Fernández Sobrino.

Asiste con voz pero sen voto e sen dereito a indemnización o concelleiro do grupo mixto
Enrique Costas Bastero (artigo 10 ROM).

ORDE DO DÍA

Punto  primeiro. Aprobación,  se  procede,  de  actas  anteriores  (sesión  ordinaria  do
24.09.2021; sesión extraordinaria e urxente do 12.11.2021).

Punto segundo.  Adhesión ao convenio da Axencia Estatal de Administración Tributaria e a
Federación Española de Municipios e Provincias en materia de intercambio de información
tributaria e colaboración recadadora coas entidades locais.

Punto  terceiro. Aprobación do expediente de licitación do servizo de limpeza integral nas
instalacións municipais e nos centros educativos do Concello de Ames.

Punto  cuarto.  Proposta  do  grupo  municipal  Popular  en  apoio  ó  sector  lácteo.  R.E.
21541/2021, do 11.11.2021.

DELIBERACIÓNS E ACORDOS.

PUNTO PRIMEIRO.   APROBACIÓN, SE PROCEDE, DE ACTAS ANTERIORES (SESIÓN
ORDINARIA DO 24.09.2021; SESIÓN EXTRAORDINARIA E URXENTE DO 12.11.2021).

Expediente GD: 10414/2021

A acta da sesión ordinaria do 24.09.2021 é aprobada por maioría absoluta cos votos a favor
de José Blas García Piñeiro, Manuel Lens Cernadas,  Genma Otero Uhía e Mª Oliva Agra
Costoya, e a abstención, por non ter estado naquela sesión, dos/as restantes concelleiros/as.

Pz. Do Concello, nº2. Bertamiráns         atencioncidada@concellodeames.gal                 Telf: 981 883 002
15220 AMES (A Coruña)                                www.concellodeames.gal                            Fax: 981 883 925

Expediente GD: 12500/2021

A acta da sesión extraordinaria e urxente do 12.11.2021 é aprobada por maioría absoluta cos
votos a favor de José Blas García Piñeiro, Manuel Lens Cernadas, Pablo Beiroa Pampín, Mª Oliva
Agra Costoya, Genma Otero Uhía e José Ramón Oulego Erroz, e a abstención, por non ter estado
naquela sesión, de Ana Belén Paz García e Natividad González Rodríguez.

PUNTO SEGUNDO. ADHESIÓN AO CONVENIO DA AXENCIA ESTATAL DE ADMINISTRACIÓN
TRIBUTARIA E A FEDERACIÓN ESPAÑOLA DE MUNICIPIOS E PROVINCIAS EN MATERIA
DE  INTERCAMBIO  DE  INFORMACIÓN  TRIBUTARIA  E  COLABORACIÓN  RECADADORA
COAS ENTIDADES LOCAIS.

Expediente GD: 11750/2020

A proposta  da  Alcaldía  para  a  adhesión  ao  convenio  da  Axencia  Estatal  de  Administración
Tributaria  e  a Federación Española de Municipios e Provincias en materia de intercambio de
información  tributaria  e  colaboración  recadadora  coas  entidades  locais é  ditaminada
favorablemente por maioría absoluta, co voto a favor dos 5 representantes do goberno municipal
(3 integrantes do grupo municipal socialista, a representante do grupo municipal do BNG e a
representante  do  grupo  municipal  Contigo  Podemos)  e  coa  abstención  do  resto  dos
concelleiros/as.

PUNTO  TERCEIRO. APROBACIÓN  DO  EXPEDIENTE  DE  LICITACIÓN  DO  SERVIZO  DE
LIMPEZA INTEGRAL NAS INSTALACIÓNS MUNICIPAIS E NOS CENTROS EDUCATIVOS DO
CONCELLO DE AMES.

Expediente GD: 7412/2021.

Neste punto da orde do día o concelleiro do grupo mixto Enrique Costas Bastero, expón que,  ó
seu xuízo, existe unha omisión nas prescricións técnicas do lote 1 dado que non se recolle como
obriga especifica a limpeza diaria dos baños (paxina 22) cando si se recolle para o lote 2. 

A concelleira de Economía expón que está recollido nos servizos establecidos como mínimos de
frecuencia diaria (páxinas 10  e 11)  pero que se tratará de contactar coa técnica municipal que
redactou os pregos de prescricións técnicas e se lle consultará se convén engadilo nas obrigas
específicas do lote 1.

A proposta  da  Alcaldía  para  a  aprobación  do  expediente  de  licitación  do  servizo  de  limpeza
integral nas instalacións municipais e nos centros educativos do Concello de Ames é ditaminada
favorablemente por maioría absoluta, co voto a favor dos 5 representantes do goberno municipal
(3 integrantes do grupo municipal socialista, a representante do grupo municipal do BNG e a
representante  do  grupo  municipal  Contigo  Podemos)  e  coa  abstención  do  resto  dos
concelleiros/as.

PUNTO CUARTO.  PROPOSTA DO GRUPO MUNICIPAL POPULAR EN APOIO Ó SECTOR
LÁCTEO. R.E. 21541/2021, DO 11.11.2021.

Expediente GD: 12557/2021

Debátese a proposta do grupo municipal Popular en apoio ó sector lácteo con R.E. 21541/2021,
do 11.11.2021. A integrante do grupo municipal do BNG propón a incorporación dun novo punto (o
sexto) a esta proposta, que sería o que figuraba como punto primeiro na que foi enviada ao resto
dos grupos municipais polo grupo do BNG. Os representantes do grupo municipal Popular, como
propoñentes, aceptan a incorporación dese punto sexto, polo cal deberán presentar a proposta
modificada para a súa inclusión na orde do día da vindeira sesión plenaria ordinaria.

A proposta  do  grupo  municipal  Popular  en  apoio  ó  sector  lácteo  con  R.E.  21541/2021,  do
11.11.2021  é  ditaminada  favorablemente  por  maioría  simple,  cos  votos  a  favor  dos  dous
representantes do grupo municipal Popular e coa abstención do resto dos concelleiros/as.

Sen mais asuntos que tratar a presidenta remata a sesión de todo o que eu, como secretaria,
deixo constancia.

Vº e prace

O presidente A secretaria accidental

José Blas García Piñeiro      Concepción Vilas Cantelar

Pz. Do Concello, nº2. Bertamiráns         atencioncidada@concellodeames.gal                 Telf: 981 883 002
15220 AMES (A Coruña)                                www.concellodeames.gal                            Fax: 981 883 925

